
॥ Sri Panchayudha Stotram॥ 
 

Śrī Pañcāyudha Stotram 
Sphuratsahasrāraśikhātīvraṁ 

Sudarśanaṁ bhāskarakoṭitulyam | 
Suradviṣāṁ prāṇavināśi viṣṇoḥ 

Cakraṁ sadā’haṁ śaraṇaṁ prapadye ॥ 1 ॥ 

Viṣṇormukhotthānilapūritasya 
Yasya dhvanirdānavadarpahantā | 
Taṁ pāñcajanyaṁ śaśikoṭiśubhraṁ 

Śaṅkhaṁ sadā’haṁ śaraṇaṁ prapadye ॥ 2 ॥ 

Hiraṇmayīṁ merusamānasārāṁ 
Kaumodakīṁ daityakulaikahantīm | 

Vaikuṇṭhavāmāgrakarāgramṛṣṭāṁ 

Gadāṁ sadā’haṁ śaraṇaṁ prapadye ॥ 3 ॥ 

Yajjyāninādaśravaṇātsurāṇāṁ 
Cetāṁsi nirmuktabhayāni sadyaḥ | 

Bhavanti daityāśanibāṇavarṣaiḥ 

Śāraṅgaṁ sadā’haṁ śaraṇaṁ prapadye ॥ 4 ॥ 

Rakṣo’surāṇāṁ kaṭhinograkaṁṭha- 
-Cchedakṣaratkṣoṇita digdhasāram | 

Taṁ naṁdakaṁ nāma hareḥ pradīptaṁ 

Khaḍgaṁ sadā’haṁ śaraṇaṁ prapadye ॥ 5 ॥ 

Imaṁ hareḥ pañcamahāyudhānāṁ 
Stavaṁ paṭhedyo’nudinaṁ prabhāte | 

Samasta duḥkhāni bhayāni sadyaḥ 

Pāpāni naśyanti sukhāni saṁti ॥ 6 ॥ 

Vane raṇe śatru jalāgnimadhye 
Yadṛcchayāpatsu mahābhayeṣu | 
Paṭhetvidam stotramanākulātmā 

Sukhībhavettatkr̥ta sarvarakṣaḥ ॥ 7 ॥ 

Yaccakraśaṅkhaṁ gadakhaḍgaśāraṅgiṇaṁ 
Pītāṁbaraṁ kaustubhavatsalāṁchitam | 

Śriyāsametojjvalaśobhitāṅgaṁ 

Viṣṇuṁ sadā’haṁ śaraṇaṁ prapadye ॥ 

Jale rakṣatu vārāhaḥ sthale rakṣatu vāmanaḥ | 

Aṭavyāṁ nārasimhaśca sarvataḥ pātu keśavaḥ ॥ 

Iti Pañcāyudha Stotram ॥ 

